
GOBERNU BATZARRA

2020.06.09

Alkatea:
Olatz Peon Ormazabal

Partehartutako  zinegotziak:
Begoña Tolosa Mendia
Xabier Balerdi Tolosa
Nerea Letamendia Belloso
Patxi Amantegi Zubiria
Jose Mª Villanueva Telleria

Idazkaria:
Begoña Garmendia Vazquez

Jarduneko Kontuhartzailea:
Paulino Alonso Eraso

Tolosan,  bi  mila  eta  hogeiko ekainaren
bederatzian,  11:15ean,  Tokiko  Gobernu
Batzarra  bildu  da,  era  telematikoan,
ohiko bilera egiteko. 

Mahaiburu  alkatea  izan  da  eta  alboko
zinegotziek  parte  hartu  dute,  eguneko
gai-zerrenda aztertzeko.

1.  2020ko ekainaren 2ko bilkurako
akta onartzea.

2. Lankidetza  hitzarmena
Gorosabel  Zaharra  eraikineko
familia  gunearen  erabilera
baimentzeko, Eusko Jaurlaritzak
familia-bitartekaritza  zerbitzua
Tolosan eskaini dezan. 

3. Tolargi,  SL  enpresarekin
hitzarmena  onartzea,  Tolosako
Laskoain  kaleko  irisgarritasuna
hobetzeko  urbanizazio  obrak
egiteko.

4. Dekretu hauen berri ematea: 

   - 2020/768  dekretua:   2020/20
faktura zerrenda.

5. Dekretu  hauen  berri  ematea:
2020ko  maiatzaren  22tik  29ra
(2020/0711-2020/748).

1.  2020KO EKAINAREN 2  KO B  ILKURAKO AKTA ONARTZEA.      

Alkateak bilerari hasiera eman ondoren, 2020ko ekainaren 2an egindako batzarreko akta
aztertu dute. Batzarkideek aho batez onartu dute.

2.   LANKIDETZA  HITZARMENA GOROSABEL  ZAHARRA  ERAIKINEKO  FAMILIA
GUNEAREN  ERABILERA  BAIMENTZEKO,  EUSKO  JAURLARITZAK  FAMILIA-
BITARTEKARITZA ZERBITZUA TOLOSAN ESKAINI DEZAN.  

2018ko  abenduan  onartu  zen  Tolosako  Udalaren  eta  Eusko  Jaurlaritzaren  arteko

lankidetza  hitzarmena  Gorosabel  Zaharra  eraikinean  Familia-Elkargunearen  zerbitzua

eskaintzeko. Zerbitzu hori 2019ko otsailaren 06an inauguratu zen, eta 2019ko martxoaren

15ean hasi ziren lanean.

Eusko  Jaurlaritzarekin  sinatutako  hitzarmenean,  argi  jasotzen  da  Familia  guneari

Elkargune  zerbitzuarekin  bateragarria  den  beste  erabilera  batzuk  eman  ahal  izango

zaizkiola. 

2019ko  apirilaz  geroztik,  Tolosako  Udaleko  Osasun  eta  Gizarte  Zerbitzuetako  Sailak

gizarte eta hezkuntza arloan eta arlo psikosozialean esku-hartzeko zerbitzua ere bertan

eskaintzen da. 

Orain, Eusko Jaurlaritzako Enplegu eta Gizarte Politiketako Sailaren Familia Politikako eta

Aniztasunerako  Zuzendaritzak  proposatu  dio  Tolosako  Udalari  Familia  Bitartekaritza

zerbitzua  modu deszentralizatuan  eskaini  ahal  izateko  Tolosako  Gorosabel  eraikinean

kokatuta dagoen Familia Gunearen erabilera baimentzea.

Familia  Bitartekaritza  zerbitzua da  auzitara  eraman gabe familia-egoerak  konpontzeko

eskaintzen den zerbitzu publikoa. Zerbitzu hau eskaintzen zaie familia-egoera gatazkatsua

bizitzen ari direnei, hau da:

• Bikoteak: harremanaren ondorioz, edo/eta apurtzeko erabakiaren ondorioz
gatazka egoeran daudenak, banatu edo dibortziatu aurretik, zein harremana
apurtu ondoren.

• Bizikidetzaren ondorioz desadostasunak dituzten familiak: 
• Adinekoak edo besteen laguntza behar duten pertsonen 

zaintzaren inguruan sortutako desakordioak. 
• Belaunaldien arteko gatazkak.
• Familia-harrerarekin lotutako egoera. 
• Jaraunspenaren ondorioz edo familia-negozioen ondorioz 

sortutako gatazkak. 

Bitartekaritza  zerbitzuan,  familia-bitartekariaren  eskutik  esparru  neutral  baten  familia-

egoeraz  eta  bikote-egoeraz  hitz  egiteko  aukera  ematen  da,  eta  informazio  juridikoa,

psikologikoa  eta  soziala  eskaintzen  da.  Familia-bitartekariaren  gidaritzarekin  egiten  da

prozesua, profesional espezializatua, inpartziala eta independentea; gatazka duten aldeek

artean  komunikazio-bideak  ireki  daitezen  ahalbidetzen  du.  Konponbide  asebetegarriak

lortzeko, familian bizi dituzten gatazka-egoeretarako negoziazio-prozedura eskainiko die

aldeei.

Zerbitzua doakoa da, eta  borondatezkoa. 

Horrela, zerbitzuaren helburuak honako hauek dira:

• Familia-gatazkei aurre egiten laguntzea eta komunikazioa erraztea.
• Adostutako konponbideak bilatzea. 
• Prozesuaren kostu emozionala txikiagotzea.
• Familia-harremanak auzitara eramatea saihestea.

Lan-taldea  diziplina  anitzeko  familia-bitartekariek  osatzen  dute,  besteak  beste,
soziologoak, psikologoak eta aholkulari juridikoak.

Eusko Jaurlaritzak  proposamen honekin  lortu  nahi  duena da zerbitzua Tolosaldea eta

Goierrira gerturatzea, eremu horietako herritarrei errazteko zerbitzurako irisgarritasuna, eta

zerbitzu publiko honen onura ahalbidetzea.

Proposamena gizarte zerbitzuen eta osasunaren ikuspuntutik aztertuta, ondorioztatzen da

herritarren  interesekoa  dela  zerbitzua,  eta  beraz,  egokia  dela  Eusko  Jaurlaritzaren

proposamena  onartzea  eta  Bitartekaritza  Zerbitzua  gerturatzea.  Gainera,  baloratu  da

erabat bateragarria dela zerbitzu hori, egun, espazio horretan eskaintzen diren beste bi

zerbitzuekin, hau da, Familia Elkargune zerbitzuarekin eta gizarte eta hezkuntza arloan eta

arlo  psikosozialean  esku-hartzeko  zerbitzuarekin.  Beraz,  erabaki  honekin  baliabideen

kudeaketa  eraginkorra  egingo  dela  irizten  da,  espazioaren  errentagarritasuna  eta

zerbitzuen eskaintza areagotuz. 

Aurreko  guztia  kontuan  hartuz,  eta  udal  teknikariak  egindako  proposamena  aztertu
ondoren, Gobernu Batzar honek, aho batez eta alkateak emandako ahalmenez baliatuta, 

E R A B A K I   D U

LEHENA.- EAEko Administrazio Orokorraren eta Tolosako Udalaren arteko hitzarmena

onartzea,  eta  ondorioz,  Gorosabel  eraikinean  kokatuta  dagoen  Familia  Gunean

Bitartekaritza-Zerbitzua eskaintzea. Testu hau du hitzarmenak:

LEHENENGOA.- Familia Bitartekaritzako otsailaren 8ko 1/2008 Legearen 1.2 artikuluaren
arabera, familia-bitartekaritza borondatezko prozedura da, profesional batek edo batzuek
aurrera eramaten dutena. Kualifikatuak, inpartzialak eta erabakitzeko ahalmenik gabeak
dira profesional horiek, eta familia-gatazka duten aldeei laguntza eta jarraibideak ematen
dizkiete gatazka amaitzeko beharrezkoa den elkarrizketa bidezko prozeduraren bitartez
irtenbide onargarriak aurki ditzaten.

Familia-bitartekaritza  Gizarte  Zerbitzuen  Euskal  Sistemaren  prestazio  eta  zerbitzuen
zorroari buruzko Dekretuan jasota dago, eta Gizarte Zerbitzuei buruzko abenduaren 5eko
12/2008 Legearen 22. artikuluan arautua (2.7.3.3 fitxa).

BIGARRENA.- Familia  Bitartekaritzako  otsailaren  8ko  1/2008  Legeak  3.1  artikuluan
ezartzen  du  Enpleguko  eta  Gizarte  Politiketako  Sailak,  Euskal  Autonomia  Erkidegoko
gainerako administrazio publikoekin elkarlanean, eta bere eskumenen esparruan, familia-
bitartekaritzako  zerbitzu  publiko  integralak  egongo  direla  eta  herritar  guztiek  familia-
bitartekaritzako zerbitzuak erabili ahal izango dituztela bermatuko duela. 

Horrez  gainera,  3.2.a)  artikuluak  xedatzen  du  toki-erakundeek  familia-bitartekaritza
sustatuko dutela, arlo horretan eskudun den Eusko Jaurlaritzako sailarekin elkarlanean.

HIRUGARRENA.- Euskal  Autonomia  Erkidegoko  Administrazio  Orokorrak  Gipuzkoan
familia-bitartekaritzako  Donostiako  egoitzatik  garatzen  du eta  bertan erantzuten  dira
Gipuzkoako lurralde historikoan bizi diren pertsonek zerbitzua erabiltzeko egiten dituzten
eskaerak.

LAUGARRENA.- Familia-bitartekaritzako zerbitzua erabiltzen duten eta Tolosaldeko barruti
judizialeko udalerrietan edo inguruko udalerrietan bizi diren pertsonen arreta hobetzeko eta
errazteko, Enpleguko eta Gizarte Politiketako Sailari eta Tolosako Udalari interesatzen zaie
zerbitzu horiek Tolosako Udalaren titulartasuneko udal-bulegoetan ematea. 

BOSGARRENA.- Tolosako  Udala  da  udalerri  horretako  RONDILLA  KALEKO  34B
zenbakian (GOROSABEL ZAHARRA) dagoen finkaren titularra. 

Lokal horrek Familia Bitartekaritzako Zerbitzua bertan emateko baldintzak betetzen ditu.

SEIGARRENA.- Administrazio Publikoen arteko harremanak gidatzen dituzten printzipio
orokorretan dago kokatuta Administrazio Publikoen arteko lankidetza, Sektore Publikoaren
Araubide Juridikoari buruzko urriaren 1eko 40/2015 Legearen 3.1.k) artikuluan xedatzen
denarekin bat eginez.

Xede horretarako, Euskal Autonomia Erkidegoko Toki Erakundeei buruzko apirilaren 7ko
2/2016 Legeak 100.1. artikuluan ezartzen du beren artean edo gainerako administrazioekin
lankidetza-hitzarmenak  egin  ditzaketela,  kudeaketa  publikoa  efizientea  izan  dadin  eta
bikoiztasun administratiboak saihets edo deusezta daitezen.

Aurrekoarekin  batera,  2/2016  Legearen  100.2.  artikuluak  zehazten  duenez,  aldeek,
lankidetza-hitzarmen horien bidez, sektore edo biztanleria berberari zuzendutako sustapen-
politikak koordinatu ahalko dituzte;  alde bakoitzaren eskumeneko obrak edo zerbitzuak
egikaritu ahalko dituzte; Legean aipatzen diren eskumenak garatzeko behar diren egoitzak,
lokalak edo eraikinak partekatu ahalko dituzte, propioak, besterenduak, eskuordetuak edo
bestelakoak  izan  gorabehera;  ondare-ondasunen  erabilera  laga  eta  lagapena  onar
dezakete;  prestazio-arloko jarduerak garatu ditzakete;  obren,  ondasunen eta zerbitzuen
administrazio-kontratazioa  arrazionalizatzeko  eta  zentralizatzeko  mekanismoak  har
ditzakete,  hala  badagokio;  administrazio-zerbitzuak  multzokatu  ditzakete,  edo  aurreko
xedeen antzeko edukia duen edozein helburu lortzeko neurri egokiak har ditzakete.

Euskal Autonomia Erkidegoko Ondareari buruzko Legearen testu bategina onartzen duen
azaroaren  6ko  2/2007  Legegintzako  Dekretuak  38.2.c)  artikuluan  ezartzen  duenaren
arabera, behar duen sail edo erakundeari dagokio doako erabileretarako baimenak lortzea.
Kasu honetan, Enpleguko eta Gizarte Politiketako Sailari dagokio.

Bestalde, Toki Erakundeen Ondasunen Erregelamendua onartzen duen 1372/86 Errege
Dekretuaren 77. artikuluak ezartzen duenez, lizentziaren mende egongo da jabari publikoko
ondasunak modu arrunt eta berezian erabiltzeko aukera.

Aurrekoa  dela-eta,  bi  aldeek  sinatu  nahi  dute  lankidetza-hitzarmen  hau.  Honekin,
Administrazio  Publikoak  arlo  honetan  lankidetza  arduratsuan  ibiltzeko  nahian,  Eusko
Jaurlaritzan  gizarte-politiketan  eskumena duen sailak  lokal  hori  erabili  ahal  izango du,
honako klausula hauei jarraikiz:

KLAUSULAK

LEHENA.- XEDEA

Hitzarmen honen xedea da Euskal Autonomia Erkidegoko Administrazio Orokorraren eta
Tolosako Udalaren arteko lankidetza antolatzea, Tolosako udalerrian familia-bitartekaritzako
zerbitzua eman dadin. 

BIGARRENA.- IZAERA JURIDIKOA

1.- Hitzarmen hau administratiboa da, eta Sektore Publikoaren Araubide Juridikoari buruzko
urriaren 1eko 40/2015 Legean eta Euskal Autonomia Erkidegoko Toki Erakundeei buruzko
apirilaren 7ko 2/2016 Legean ezarritakoak gidatuko du.

2.- Hitzarmenaren interpretazioan eta exekuzioan eztabaidarik sortuz gero, aldeen artean
konponduko dira, ados jarrita, bosgarren klausulan aurreikusten den batzordean. Hala ere,
hitzarmena administratiboa denez, honen interpretazioan eta aplikazioan sor litezkeen eta
aldeen artean konpontzen ez diren desadostasun guztiak egongo dira Administrazioarekiko
Auzien  Jurisdikzioaren  mende,  berori  arautzen  duen  uztailaren  13ko  29/1998  Legean
ezarritakoarekin bat eginez.

HIRUGARRENA.- TOLOSAKO UDALAREN BETEBEHARRAK

Tolosako Udalak honako betebehar hauek hartzen ditu bere gain: 

1.-  Egintza  honetan,  Tolosako  Udalak baimena ematen dio  Eusko  Jaurlaritzan  gizarte-
politiken  gaineko  eskumena  duen  sailari,  hitzarmen  honen  laugarren  azalpen-puntuan
aipatu den finka modu partekatuan erabiltzeko, denbora jakin batez, Familia Bitartekaritzako
Zerbitzuaren  jarduera  eskaintzeko.  Hasiera  batean,  astelehenetan  erabiliko  du  finka  –
08:30etik 18:00etara–, baina, bi aldeak ados badaude, Jarraipen Batzordeak erabaki hori
alda dezake.

2.-  Lokalari  emango  zaion  erabilera  mota  dela-eta,  Administrazio  Publikoen  Ondareari
buruzko  33/2003  Legearen  92.5.  artikuluan  xedatzen  denarekin  bat,  baimena  doakoa
izango da.

3.-  Tolosako  Udalak  erabiltzeko  arauak  ezarri  beharko  ditu,  eta  instalazioen  zuzeneko
erabilera  egitean  arau  horiek  bete  beharko  dituzte  Eusko  Jaurlaritzan  gizarte-politiken
gaineko eskumena duen sailak edo, hala badagokio,  zerbitzuaren adjudikaziodun diren
erakundeek,  sail  horrek  irekita  dituen  edo  bideratu  ditzakeen  administrazio-kontratazio
espedienteen bitartez.

4.- Familia bitartekaritzako zerbitzuarekin bateragarriak diren beste jarduera batzuk egiteko
baino  ezingo  da  partekatu  gune  hori,  hala  nola  premia  bereziak  dituzten  familia  edo
adingabeei  arreta  emateko,  bitartekaritza-akordioetan  hitzartutako  familia-terapiako
zerbitzuak  eskaintzeko  eta  abar.  Zerbitzuak  egokiak  eta  bateragarriak  direla  bermatze
aldera, Tolosako Udalaren Gizarte Zerbitzuetako Sailak gainbegiratuko du gune horretarako
irispidea. 

5.-  Pertsona  fisikoak  babestea  bermatzeko  neurri  egokiak  hartuko  dituzte  lokalaren
erabileren  gaineko  ardura  duten  administrazioek,  datu  pertsonalen  tratamenduari
dagokionez. 
LAUGARRENA.-  EUSKO JAURLARITZAN GIZARTE-POLITIKEN ESKUMENA DUEN
SAILAREN BETEBEHARRAK. 

1.- Eusko Jaurlaritzan gizarte-politiken gaineko eskumena duen sailak betebehar hauek
hartzen ditu bere gain:

1. Lehenengo azalpen-zatian adierazitako familia-bitartekaritzako zerbitzua emango
du baimenaren xede den lokalean.

2. Tolosako  Udalak  aurretiaz  ezarritako  araudiaren  arabera  kudeatuko  ditu
baimenaren xede diren guneak.

3. Urtean  gehienez ere  3.000,00  euro  bideratuta,  honako  hauetan  lagunduko  du,
besteak beste:

1. Lokala  behar  bezala  kudeatzeko  beharrezkoak  diren  hornidura-  eta
garbiketa-gastuak.

2. Guneen  erabiltzailea  den  aldetik,  berari  dagozkion  kontserbazio-  eta
mantentze-lanen gastuak; bereziki, lokala erabiltzeko moduan egon dadin
beharrezkoak diren konponketa arruntak egingo ditu.

3. Lokalaren erantzukizun zibileko aseguruan edukitzaileari dagokion prima
ordainduko du, eta edukia aseguratuko. 

4. Gune horretan familia-bitartekaritzako zerbitzua emateko behar diren altzari
espezifikoen gastuak ordainduko ditu.

5. Lokala erabiltzearen ondorioz sor litekeen beste edozein gastu.

4. Hitzarmena amaitzen denean, lokala erabiltzeari utziko dio, eta Tolosako Udalaren
eskura jarriko du berriro, baimena eman zenean zegoen baldintza beretan. 

5. Lokala erabiltzearen ondorioz sortutako gastuak abonatuko ditu, hitzarmen honen
Jarraipen  Batzordeak  erabakitzen  duen  ehunekoan.  Tolosako  Udalak  gastuen
ziurtagiria aurkeztu ondoren egingo da ordainketa, ekitaldi bakoitzeko abenduaren
31 baino lehen.

BOSGARRENA.- HITZARMENA BETETZEN DELA ZIURTATZEKO JARRAIPEN- ETA
KONTROL-ARAUBIDEA

1.-  Hitzarmen  hau  sinatutakoan,  Jarraipen  eta  Kontrol  Batzordea  sortuko  da,  eta
hitzarmenean  ezarritakoa  gauzatzeko  koordinazioaz,  kontrolaz,  gainbegiraketaz  eta
informazioaz arduratuko da. 

2.- Sektore Publikoaren Araubide Juridikoari buruzko urriaren 1eko 40/2015 Legearen 15.
artikuluak eta  hurrengo artikuluek ezarritakoa betez,  Jarraipen Batzordea kide anitzeko
organo mistoa izango da.  Akordioak,  ahal  bada,  adostasunez hartuko dira;  ezin  bada,
kideen  gehiengoaren  botoarekin  eta,  berdinketa  badago,  batzordeburuaren  botoak
erabakiko du. 
3.- Jarraipen eta Kontrol Batzordea lau pertsonek osatuko dute. Hitzarmena sinatu ondoren,
alderdi bakoitzak bi ordezkari izendatuko ditu. 

4.-  Batzordeburua urtez urte  txandatuko da.  Lehenengo urtean,  Enpleguko eta  Gizarte
Politiketako  Sailaren  ordezkaria  izango  da  batzordeburu,  edo  hark  eskuordetzen  duen
pertsona, eta idazkari, berriz, familia-bitartekaritzako zerbitzuaren kudeaketaz arduratzen
den zuzendaritzako teknikarien ordezkari bat. 

5.- Jarraipen eta Kontrol Batzordea gutxienez urtean behin bilduko da, lehendakaritzaren
ekimenez, eta alderdi sinatzaileetako batek eskatzen duen aldi guztietan. 

Jorratu  beharreko  gaiaren  arabera,  aholkulariak  joan  ahal  izango  dira  batzordearen
bileretara, eta hitza izango dute, baina botorik ez. 

6.- Hauek izango dira Batzordearen zeregin nagusiak:

1. Hitzarmen  honen  helburu  diren  jarduera  eta  betebeharren  garapena  eta
betearazpena  sustatzea.  Hitzarmen  honen  xede  diren  jardueren  garapena
sustatzea, eta alderdien betebeharrak betetzen direla zaintzea. 

2. Koordinazio-mekanismoak ezartzea, alde sinatzaileen arteko harremanaren jarioa
errazteko. 

3. Hitzarmenaren  helburua  hobeto  lortzeko  egokitzat  jotzen  diren  hedapenak  eta
hobekuntzak proposatzea. 

4. Hitzarmena indarrean dagoen artean agertzen diren zalantzak, hutsuneak eta gai
gatazkatsuak interpretatzea eta, hala badagokio, ebaztea.

5. Tolosako Udalak eta Eusko Jaurlaritzan gizarte-politiken gaineko eskumena duen
sailak  lokala  zenbat  erabiltzen  duten  egiaztatzea  (ehunekotan),  azken  horri
dagozkion gastuen zenbatekoa zehazte aldera.

6. Hitzarmenaren indarraldian beharrezkotzat  jotzen dituen aldaketak proposatzea,
alde sinatzaileek hala hitzartzen badute. Hitzartzen diren aldaketak eranskin gisa
gehituko zaizkio hitzarmenari. 

SEIGARRENA.- ELKARREKIKOTASUNA. 

Hau  sinatzen  duten  bi  alderdiek  hitzematen  dute  hitzarmenarekin  zerikusia  duten  gai
guztietan elkarrekin eta aktiboki lankidetzan arituko direla eta duten informazio, ezagutza
eta  esperientzia  guztia  trukatuko  dutela,  hitzarmenaren  helburua  ahalik  eta  ongien
betetzeko eta baliabideak une bakoitzeko beharretara egokitzeko. 

ZAZPIGARRENA.– HITZARMENAREN SUNTSIARAZPENA. 

Hitzarmen hau honako inguruabarren bat gertatzen denean suntsiaraziko da:
1. Aldeen arteko adostasuna. 
2. Hitzarmena sinatzerakoan hartutako betebeharrak behin eta berriz eta modu larrian

urratzea. 
3. Unean-uneko ekitaldi ekonomikorako kreditu egoki eta nahikorik ez egotea. 
4. Indarrean dauden legeetan hitzarmena suntsitzeko beste edozein arrazoi egotea. 
5. Edozein aldek suntsituta, hiru hilabete lehenago modu frogagarrian jakinarazita. 
6. Toki  Erakundeen  Ondasunen  Erregelamendua  onartzen  duen  1372/86  Errege

Dekretuan  eta  Administrazio  Publikoen  Ondareari  buruzko  33/2003  Legean
ezartzen diren arrazoiengatik.

ZORTZIGARRENA.- INDARRALDIA. 

1.-  Administrazio  Publikoen  Ondareari  buruzko  33/2003  Legearen  92. artikuluan
ezarritakoarekin bat  eginez, hitzarmen honek lau urteko iraupena edukiko du. Epe hori
amaitu aurretik, hitzarmen honen sinatzaileek edozein unetan erabaki ahalko dute,  aho
batez, lau (4) urte gehiagoz luzatzea; betiere, kreditu egoki eta nahikoa badago, hartutako
konpromisoak ondo betetzen badira eta Tolosako Udalak higiezina beste jarduera baterako
berreskuratu behar ez badu. 

2.- Hitzarmena suntsiarazten bada, alderdiak behartuta egongo dira beren betebeharrak
betetzera, suntsipena gauzatzen den edo hartutako betebeharrek ondoriorik izateari uzten
dioten egunera arte. 

BIGARRENA.- Hitzarmena Gipuzkoako Aldizkari Ofizialean, Tolosako Udalaren web orrian

eta Euskal Herriko Aldizkari Ofizialean argitaratzea.

HIRUGARRENA.- Erabaki hauek Eusko Jaurlaritzako Lan eta Justizia Sailari jakinaraztea.

3.TOLARGI, SL ENPRESAREKIN HITZARMENA ONARTZEA, TOLOSAKO LASKOAIN
KALEKO IRISGARRITASUNA HOBETZEKO URBANIZAZIO OBRAK EGITEKO.  

Tolosako Laskoain kaleko irisgarritasuna hobetzeko urbanizazio obretan aurreikusten dira
hainbat lan Tolargi, S.L. enpresak egin behar dituenak, elektrizitate sarearen berrikuntzako
lanak, hain zuen ere.

Aurrekoetan horrelako lanak egiteko, Tolargi, SLrekin hitzarmenak sinatu dira eta, horien
ondorioz, Tolosako Udalak egiten zituen obra guztiak eta, Tolargi, SL erakundeak ordaindu
egiten zizkion Tolosako Udalari elektrizitate sarearen lanei zegozkien kopuruak.

Hala  ere,  azkeneko obretan egin den moduan,  eta 9/2017 Legeak,  azaroaren 8koak,
Sektore  Publikoko  Kontratuenak,  Europako  Parlamentuaren  eta  Kontseiluaren  2014ko
otsailaren 26ko 2014/23/EB eta 2014/24/EB zuzentarauen transposizioa egiten duenak
Espainiako  ordenamendu  juridikora,  31.  artikuluan  emandako  ahalmenez  baliatuta,
Tolosako  Udalak  eta  Tolargi,  SL  enpresak Tolosako  Laskoain  kaleko  irisgarritasuna
hobetzeko urbanizazio lanak kontratatzeko jardunbide bateratua garatuko dute, nahiz eta
erakunde bakoitzak bere gain hartuko dituen kontratu bakoitzarekin loturiko betebeharrak. 

Sistema honek hobeto bermatzen ditu erakunde bakoitzaren betebeharrak eta ardurak,
izan  ere,  erakunde  bakoitza  izango  da  bere  kontratuaren  jabe,  nahiz  eta  kontratazio

jardunbidea bide bateratuan eramango duen Tolosako Udalak, azken honek  egin behar
dituen obrek askoz ere aurrekontu handiagoa baitute. 

Beraz, ondorengo Akordioa hartzea proposatzen da 

I.-   AURREKARIAK      
Sektore Energetikoko 54/1997 Legearen aginduari jarraituz sortu zen TOLARGI, SL.

Tolosako  Udalak  eta  Tolargik  azken  urteotan  sinatu  dituzte  hitzarmenak,  hainbat
urbanizazio obretako elektrizitate sarearen kostuak Tolargik bere gain har ditzan.

Ikusirik kaleko zorua altxatu behar dela Udalak egin behar dituen obrak egiteko, momentu
egokia da elektrizitate sarea aldatzeko. 

Tolargik egokitzat hartuko du Udalak egindako proiektua. 

II.- APLIKATU BEHARREKO   LEGERIA      

Lehena.- 9/2017 Legeak, azaroaren 8koak, Sektore Publikoko Kontratuenak, Europako
Parlamentuaren eta Kontseiluaren 2014ko otsailaren 26ko 2014/23/EB eta 2014/24/EB
zuzentarauen transposizioa egiten duenak Espainiako ordenamendu juridikora (SPKL), 31.
artikuluan, sektore  publikoko  erakundeen  arteko  kooperazio  horizontala  zein  bertikala
arautzen ditu, honako hau xedatuz: 

31.  artikulua.  Auto-antolaketarako  ahalmena  eta  lankidetza  publiko  bertikal  eta
horizontaleko sistemak.
1. Sektore publikoko erakundeak elkarrekin lankidetzan aritu ahalko dira honako modu
hauetakoren batean, lankidetza horren emaitza kontratu-izaerakotzat hartu gabe:
a)  Lankidetza  bertikaleko  sistemen  bitartez,  alegia,  bitarteko  propio  pertsonifikatuak
erabiliz botere adjudikatzaileentzat 32. artikuluan eta botere adjudikatzailearen izaera ez
duten sektore publikoko enteentzat 33. artikuluan ezarritako zentzuarekin eta mugekin,
beren  burua  antolatzeko  ahalmenaz  baliatuta,  kasuan  kasuko  mandatu-akordioaren
bitartez.
b)  Sektore  publikoko  erakundeen  arteko  lankidetza  horizontaleko  sistemen  bitartez,
aurrez behar diren itunak eginez, 6. artikuluaren 1. apartatuan ezarritako baldintzekin eta
mugekin.
2.  Aurreko  apartatuan  xedatutakoaren  eraginetarako,  sektore  publikoko  erakundeek,
nolanahi ere, berariazko kontratazioak elkarrekin egitea erabaki ahalko dute.
3. Kontratazio-prozedura bat bere osotasunean hainbat erakundek beren izenean eta
beren kontura batera garatzen dutenean, erakunde horien guztien erantzukizuna izango
da beren betebeharrak betetzea. Hori  bera aplikatuko da erakunde bakar batek bere
kontura eta gainerako erakunde interesdunen kontura prozedura administratzen duen
kasuetan ere.
Kontratazio-prozedura  bat  erakunde  interesdunen  izenean  eta  haien  kontura  osorik

garatzen ez denean, soilik batera aurrera eraman dituzten atalei dagokienez izango da
erakunde  horiena  guztiena  erantzukizuna.  Erakunde  bakoitza  bere  betebeharrak
betetzearen erantzule bakarra izango da bere izenean eta bere kontura aurrera eramaten
dituen ataletan. 

SPKLren 3. artikuluan xedatutakoaren arabera, Tolargi, SL enpresak botere esleitzailearen
izaera du. Izan ere:

- Erabat udalarena den merkataritza-enpresa publikoa da.
- Bere xedea Enpresa hornitzailea da. 
- Tolosako Udalak bere jarduera kontrolatzen du.

Beraz, ikusita Tolosako Udala eta Tolargi, SL enpresa sektore publikoko entitateak direla,
kooperazio  horizontalaren  printzipioari  jarraituz  eta  hitzarmenen  bidez,  kontratazio
jardun bateratua izapidetu dezakete obra jakin batzuk egiteko. Kasu horretan, 31.
artikuluaren 3. atalean xedaturikoa aplikatuko litzateke.

Bigarrena.- Toki Araubidearen Oinarriak arautzen dituen apirilaren 2ko 7/1985 Legearen
57. artikuluak, besteak beste, udal eskumeneko zerbitzuak emateko, Toki Administrazioa
eta  gainontzeko  Administrazioen  arteko  lankidetza  ekonomikoa,  teknikoa,  eta
administratiboa arautzen ditu. Lankidetza hori dagokion hitzarmenaren edo partzuergoaren
bitartez gauzatuko da.

Kasu  honetan,  Tolosako  Laskoain  kaleko  irisgarritasuna  hobetzeko  urbanizazio  obrak
kontratatzeko  eta  exekutatzeko  Tolosako  Udalak  eta  Tolargi,  SL enpresak izenpetzen
duten  hitzarmena  kooperazio  hitzarmena  da.  Beraz,  hitzarmenaren  araubide  juridikoa
Sektore Publikoko araubidea arautzen duen urriaren 1eko 40/2015 Legearen 47., 48., 49.,
50., 51., 52., eta 53. artikuluetan xedaturikoa izango da.

Hirugarrena.- Hitzarmen  hau  onartzeko  organo  eskuduna  zehazteko,  kontuan  izan
beharko da  40/2015 Legeak, Sektore Publikoaren Araubide Juridikoarenak, eta 9/2017
Legeak, Sektore Publikoko Kontratuenak, zehazten dutena. Hitzarmenaren xedea obra-
kontratu bat  denez,  kontratazio-organoa zehazteko,  kontratazio arloan Toki  Erakundeei
aplikatu beharreko arau espezifikoak jasotzen dituen xedapenak hartuko dira kontuan,
SPK Legearen II. Xedapen Gehigarriaren 1. atalean xedaturikoak, hain zuzen ere. Hori
kontuan  izanik,  eta  ezarritako  zenbatekoak  gainditzen  ez  direnez,  eskumena  alkate-
lehendakariarena  da.  Hala  ere,  2019/1228  Alkatetzaren  Dekretuaren  bidez,  alkate-
lehendakariak  Tokiko  Gobernu  Batzarrari  eskuordetu  zizkion  hainbat  eskumen,  horien
artean,  lankidetza-hitzarmenak;  beraz,  Tokiko  Gobernu  Batzarra  da  hitzarmen  hau
onartzeko organo eskuduna.

Aurreko  guztia  kontuan  hartuz,  eta  udal  teknikariak  egindako  proposamena  aztertu
ondoren, Gobernu Batzar honek, aho batez eta alkateak emandako ahalmenez baliatuta, 

E R A B A K I   D U

LEHENA.- Onartzea  hitzarmena  Tolargi,  SL  enpresarekin,  Tolosako  Laskoain  kaleko
irisgarritasuna hobetzeko urbanizazio lanak modu bateratuan egiteko.

Hitzarmena ondorengo da:

TOLOSAKO UDALAREN ETA TOLARGI, SL enpresaren ARTEKO LANKIDETZA
HITZARMENA 

Tolosan, 2020ko ekainaren 1ean

BILDURIK

OLATZ PEON ORMAZABAL A., Tolosako udaleko alkate-lehendakaria

PATXI AMANTEGI ZUBIRIA J., Tolargi, SLko lehendakari-ordea

Egintza honetan fede ematen du Tolosako Udaleko idazkari Begoña Garmendia Vazquezek

ESKU HARTU DUTE

Olatz Peon Ormazabal andreak,  Tolosako Udaleko alkate-lehendakari  den aldetik,  Tolosako
Udalaren  izenean  eta  hura  ordezkatuz,  7/1985  Legeak,  apirilaren  2koak,  Toki-araubidearen
oinarriak arautzen dituenak, 21. artikuluan xedatutakoarekin bat etorriz.

Patxi Amantegi Zubiria jauna, bere kargua betez, TOLARGI, SLren izenean eta hura ordezkatuz.
Ordezkaritza  hau  TOLARGI,  SL  enpresaren  2019ko  urriaren  9ko  administrazioa  kontseiluan
izendatu zen.

                          
AURREKARIAK

LEHENA.- Sektore Energetikoko 54/1997 Legearen aginduari jarraituz sortu zen TOLARGI, SL.

BIGARRENA.-  Tolosako udaleko Tokiko Gobernu Batzarrak, 2020ko martxoaren 18an egindako
bilkuran, besteak beste, Tolosako Laskoain kaleko irisgarritasuna hobetzeko urbanizazioa jasotzen
dituen proiektua onartu zuen. Exekuzio-Proiektua DITECO INGENIERIA enpresak idatzi du.
                                                                                                                                               
Proiektu horren barruan, elektrizitate sarearen berrikuntzako lanak aurreikusten dira. Lan horiek,

aurrez aipatutako hitzarmenaren arabera, Tolargik  exekutatu behar ditu, baina, zerbitzu teknikoek
egindako txostenaren arabera, ezin dira banatu kalearen berrurbanizazio lanekin, eta, ondorioz bi
obra aldi berean gauzatu behar dira, alegia, Tolosako Udalaren eskumeneko lanak eta Tolargiri
dagozkionak.

Tolargi,  SLren  ordezkariak,  bere  aldetik,  aipatu  diren  lanak  2020ko  urteko  inbertsioen
egitasmoaren barruan daudela azaldu du.

HIRUGARRENA.-  Hitzarmen  hau  izenpetzen  duten  ordezkarien  aburuz,  Laskoain  kalean
exekutatu  beharreko  lanak  era  koordinatuan  gauzatu  behar  dira,  orain  arte  izan  diren
esperientzietan oinarriturik. Halaber, exekutatu behar diren obra guztiak aldi berean gauzatuz gero,
herritarrek jasango dituzten eragozpenak murriztu egingo dira. Ez da ahaztu behar, era berean,
eremu horretan merkataritza jarduera ugari  garatzen direla,  eta  ezinbestekoa dela  bermatzea
obren exekuzioa ahalik eta azkarren gauzatuko dela. Azkenik, bi obra batera exekutatuta, xede
horretara  atxikiko  diren  baliabideak  ahalik  eta  gehien  aprobetxatuko  dira,  efizientzia  eta
eraginkortasuna hobetuz. Arrazoi horiengatik, hemen agertzen diren ordezkariek onartu dute bi
erakundeen arteko kooperazioa  jasotzen duen lankidetza hitzarmen hau izenpetzea,  ondoko
xedearekin:

1. Tolosako Laskoain kaleko irisgarritasuna hobetzeko urbanizazio lanak egiteko kontratazio
jardunbide bakarra gauzatuko dute Tolosako Udalak eta Tolargi SLk. Horretarako, Tolargi
SLk ezinbestekoa den ahalmena ematen dio Tolosako Udalari,  erakunde honek obren
kontratazio-jardunbidea izapide dezan, obren esleipenduna proposatu arte.

2. Erakunde bakoitzaren organo eskudunak dagokion obren adjudikazioa ebatziko du, eta
kontratua izenpetuko du. Beraz, bi kontratu izenpetuko dira, bata, Tolosako Udalak, eta,
bestea, Tolargi SLk, bakoitzari dagokion obraren arabera.

3. Erakunde bakoitzeko organo eskudunak izango du bere kontratuaren exekuzio, harrera
eta likidazioaren ardura.   

4. Obrak finantzatzeko irizpideak adostuko dituzte bi erakundeek, eta dokumentu honetan
islatuko dituzte.

5. Hitzarmen honetan xedatzen den kooperazio esparruaren jarraipena egiteko, batzorde bat
eratuko dute bi erakundeek

LAUGARRENA.-  Sektore  Publikoko  Kontratuei  buruzko  azaroaren  8ko  9/2017  Legearen  31.
artikuluak sektore publikoko erakundeen arteko kooperazio horizontala zein bertikala arautzen ditu,
honako hau xedatuz: 

31.  artikulua.  Auto-antolaketarako  ahalmena  eta  lankidetza  publiko  bertikal  eta
horizontaleko  sistemak.  1.  Sektore  publikoko  erakundeak  elkarrekin  lankidetzan  aritu
ahalko  dira  honako  modu  hauetakoren  batean,  lankidetza  horren  emaitza  kontratu-
izaerakotzat  hartu  gabe:  a)  Lankidetza  bertikaleko  sistemen  bitartez,  alegia,  bitarteko
propio  pertsonifikatuak  erabiliz  botere  adjudikatzaileentzat  32.  artikuluan  eta  botere
adjudikatzailearen izaera ez duten sektore publikoko enteentzat 33. artikuluan ezarritako
zentzuarekin eta mugekin, beren burua antolatzeko ahalmenaz baliatuta, kasuan kasuko
mandatu-akordioaren  bitartez.  b)  Sektore  publikoko  erakundeen  arteko  lankidetza
horizontaleko  sistemen  bitartez,  aurrez  behar  diren  itunak  eginez,  6.  artikuluaren  1.
apartatuan ezarritako baldintzekin eta mugekin.  2.  Aurreko apartatuan xedatutakoaren

eraginetarako,  sektore  publikoko  erakundeek,  nolanahi  ere,  berariazko  kontratazioak
elkarrekin egitea erabaki  ahalko dute.  3.  Kontratazio-prozedura bat  bere osotasunean
hainbat erakundek beren izenean eta beren kontura batera garatzen dutenean, erakunde
horien guztien erantzukizuna izango da beren betebeharrak betetzea. Hori bera aplikatuko
da erakunde bakar batek bere kontura eta  gainerako erakunde interesdunen kontura
prozedura  administratzen  duen  kasuetan  ere.  Kontratazio-prozedura  bat  erakunde
interesdunen izenean eta haien kontura osorik garatzen ez denean, soilik batera aurrera
eraman dituzten atalei dagokienez izango da erakunde horiena guztiena erantzukizuna.
Erakunde  bakoitza  bere  betebeharrak  betetzearen  erantzule  bakarra  izango  da  bere
izenean eta bere kontura aurrera eramaten dituen ataletan.

Sektore  Publikoko  Kontratuak  arautzen  dituen  azaroaren  8ko  9/2017  Legearen  3.  artikuluan
xedatutakoaren arabera, Tolargi, SLk, botere esleitzailearen izaera du. Izan ere:

1.Erabat Udalarena den merkataritza-enpresa publikoa da. 
2.Bere xedea Enpresa hornitzailea da. 
3.Tolosako Udalak bere jarduera kontrolatzen du.

Beraz,  ikusita  Tolosako  Udala  eta  Tolargi,  SL sektore  publikoko  entitateak  direla,  kooperazio
horizontalaren printzipioari jarraituz eta hitzarmenen bidez, kontratazio jardun bateratua izapidetu
dezakete  obra  jakin  batzuk  egiteko.  Kasu  horretan,  31.  artikuluaren  3.  atalean  xedaturikoa
aplikatuko litzateke.

BOSGARRENA.-  Toki Araubidearen Oinarriak arautzen dituen apirilaren 2ko 7/1985 Legearen 57.
artikuluak,  besteak  beste  ,udal  eskumeneko  zerbitzuak  emateko,  Toki  Administrazioa  eta
gainontzeko Administrazioen arteko lankidetza ekonomikoa, teknikoa eta administratiboa arautzen
ditu. Lankidetza hori dagokion hitzarmenaren edo partzuergoaren bitartez gauzatuko da.

Kasu  honetan,  Tolosako  Laskoain  kaleko  irisgarritasuna  hobetzeko  urbanizazio  obrak
kontratatzeko eta exekutatzeko Tolosako Udalak eta Tolargi, SLk izenpetzen duten hitzarmena
kooperazio hitzarmena da. Beraz, hitzarmenaren araubide juridikoa, Sektore Publikoko araubidea
arautzen duen urriaren 1eko 40/2015 Legearen 47., 48., 49., 50., 51., 52., eta 53. artikuluetan
xedaturikoa izango da.

SEIGARRENA.-  Bi  erakundeen  arteko  kooperazio  esparruaren  araubidea  argitu  ondoren,
Tolosako  Udalak  eta  Tolargi,  SLk  hitzarmen  hau  sinatzen  dute,  Tolosako  Laskoain  kaleko
irisgarritasuna hobetzeko urbanizazio lanak kontratatzeko jardunbide bateratua garatzeko, nahiz
eta erakunde bakoitzak bere gain hartuko dituen kontratu bakoitzarekin loturiko betebeharrak. 

Kontuan izanda Tolosako Udalak  egin behar dituen obrek askoz ere aurrekontu handiagoa dutela,
bi  aldeek  onartzen  dute  Tolosako  Udalak  izapidetuko  duela  Tolosako  Laskoain  kaleko
irisgarritasuna  hobetzeko  urbanizazio  lanen  kontratazio  espedientea,  eta  Tolosako  Udalak
aztertuko dituela eskaintzak eta proposatuko  duela obren adjudikazioa.

Hala ere,  obra kontratua bitan banatuko da, alde batetik, Tolargi,  SLk,  bere gain hartuko ditu
elektrizitate  sarearen  obrak  egitea  eta  ordaintzea,  eta,  bestetik,  gainontzeko  obrak  Tolosako

Udalak hartuko ditu bere gain.

Obra proiektua DITECO INGENIERIA enpresak egin du, eta Tolargi, SL enpresak onartu egiten du
eta ontzat ematen du egindako proiektua.
Beraz, bi erakundeetako ordezkariek

HITZARTU DUTE

LEHENA.-. Tolosako Udalak eta Tolargi SLk onartzen dute Tolosako Udalak izapidetuko dituela
Tolosako  Laskoain  kaleko  irisgarritasuna hobetzeko  urbanizazio  obrak,  DITECO INGENIERIA
enpresak egindako proiektuaren arabera.

Tolargi SLk ontzat ematen du proiektu hori. Nolanahi ere, aurreikusten diren lan guztiak bat etorriko
dira REBT Araudi Teknikoak eta aplikatu beharreko araudiak xedatzen dituzten eskakizunekin, eta,
ondorioz, nahiz eta proiektuan jasotako elektrizitate sarearen lanak ontzat ematen diren, edozein
kasutan aipatutako araudiak bete beharko dira.

Halaber, Tolargi, SLk bere adostasuna adierazten du Tolosako Udalak onarturiko Administrazio
Baldintzen Pleguarekin eta Preskripzio Teknikoen Orriarekin.

Kontratua esleitzeko jardunbidea SPKLn xedaturikoarekin bat etorriko da. Hortaz, jardunbide irekia
erabiliko da, SPKLn aurreikusitakoari jarraikiz. Halaber, eskaintzak balioesteko eta ekonomikoki
abantailatsuena den eskaintza zehazteko, kontratuaren xedearekin lotura duten hainbat irizpide
erabiliko  dira,  SPKLren  145.  artikuluan  eta  hurrengoetan  xedatutakoari  jarraituz.  Azkenik,
espedientearen izapidetzea ohikoa izango da.

Ondorioz, Tolosako Udalak eskumen hauek izango ditu kontratua esleitzeko:
1. Administrazio Baldintzen Plegua eta Preskripzio Teknikoen Orria onartzea.
2. Kontratazio-espedientea onartzea.
3. Lizitazioa abian jartzea.
4. Iragarkiak egitea.
5. Kontratazio mahaia osatzea.
6. Eskaintzak  aztertzea  eta  baloratzea,  bai  teknikoki,  bai  ekonomikoki,  Pleguetan

xedatutakoari jarraituz.
7. Esleipen proposamena egitea, eta esleipendunari errekerimendua formulatzea,  esleipena

gauzatzeko beharrezkoa den dokumentazioa aurkez dezan.
8. Tolosako Udalak egindako esleipen proposamena loteslea izango da Tolargi SLrentzat.

Halaber, Tolargi SLk Tolosako udalak proposaturiko esleipena ebatziko du hamar eguneko
epean.

9. Obra zuzendaritza izendatzea.  

Tolargi SLk, bere aldetik, eskubide hauek izango ditu:
1. Ordezkari  bat izendatzeko eskubidea, Tolosako Udaleko kontratazio mahaiko bileretan

parte har dezan.
2. Kontratazio  espedienteko  dokumentazioa  (pleguak,  txostenak,  aktak,  esleipen

proposamena etab.) kontsultatzeko eta bere iritzia emateko eskubidea.
3. Teknikari  bat izendatzeko eskubidea, berari dagokion obra gainbegira dezan.

BIGARRENA.-  Tolosako Udalak eta Tolargi SLk izenpetuko dute obra-kontratu bana, bakoitzari
dagokion lanen zatiarekin.

Erakunde bakoitzak izango du eskumena dagokion obraren exekuzioan zehar. Edonola ere, obren
exekuzioa,  harrera  eta  likidazioa,  Administrazio  Baldintzen  Pleguan eta  Preskripzio  Teknikoen
Orrian xedaturikoaren arabera egingo dira, era honetan, hain zuzen:

1.Erakunde bakoitzak dagokion obra-kontratua izenpetuko du, bakoitzari dagokion lanen
zatiarekin, onarturiko Proiektuaren arabera.

2.Erakunde  bakoitzak  ordainduko  ditu  bere  betebeharrei  dagozkien  fakturak  edo  obra
ziurtagiriak, Administrazio Baldintzen Pleguan xedaturikoari jarraituz.

3.Kontratuaren aldaketak, horrelakorik gertatzen bada, Administrazio Baldintzen Pleguan
eta  Sektore  Publikoko  Kontratuak  arautzen  dituen  azaroaren  8ko  9/2017  Legea
xedaturikoarekin  bat  etorriko  dira.  Erakunde bakoitza  arduratuko  da  dagokion  obra
zatiaren aldaketaz. 

4.Obren exekuzioan aldaketak egiten badira, aldaketa espedientearen berri eman beharko
zaio beste erakundeari.

5.Erakunde bakoitzak hartuko du dagokion obra-zatia, eta haren likidazioa ebatziko du.

Horretaz gain, Tolargi, SLk, kontratua bertan behera utziko nahi badu, Tolosako Udalaren baimena
jaso beharko du, izan ere, bi kontratuak batera exekutatu behar dira.

HIRUGARRENA.-  Erakunde bakoitzak finantzatuko du bakoitzari dagokion obra-zatia. Proiektuan
jasotakoaren arabera, hasiera batean erakunde bakoitzari dagokion kopurua honako hau da:

- Tolosako Udalari…………...…490.301,80 (BEZa barne)
- Tolargi SLri.........…………….53.257,58 (BEZa barne)

Bi alderdiek onartu dituzte aurrekontu horiek egintza honetan. Halaber, hitzarmena sinatzerakoan,
kontratazio hauei aurre egiteko nahikoa kreditua erabilgarria dutela adierazi dute agertutakoek. 

LAUGARRENA-  Hitzarmen  honen  iraupena  lotuta  egongo  da  lanen  exekuzio,   amaiera  eta
kitapenarekin. Beraz, amaituko da obren kitapenarekin batera. Administrazio Baldintzen Pleguan
xedatutakoaren arabera, obren iraupena zortzi (8) hilabetekoa izango da.

BOSGARRENA.- Hitzarmen honek izaera administratiboa izango du, eta bertan aurreikusten ez
den guztian honako hauek aplikatuko dira:

1. Toki Araubidearen Oinarriak arautzen dituen apirilaren 2ko 7/1985 Legea.
2. Sektore Publikokok Araubidea arautzen duen urriaren 1eko 40/2015 Legea.
3. Sektore Publikoko Kontratuak arautzen dituen azaroaren 8ko 9/2017 Legea.

Eta  goian  aipaturiko  lekuan  eta  datan,  bi  ordezkariek  izenpetu  dute  hitzarmen  hau,  beren

adostasuna adieraziz.

                            TOLOSAKO UDALA, TOLARGI SL
                          Olatz Peon Ormazabal      Patxi Amantegui Zubiria

BIGARRENA.- Erabaki horiek Obrak eta Zerbitzuetako Azpisailari, Ogasun eta Finantza
Administrazio  Sailari  eta  Idazkaritza  Orokor,  Kontratazio  eta  Ondarearen  Azpisailari
jakinaraztea.

4. DEKRETU HAUEN BERRI EMATEA: 

-  2020/768 DEKRETUA:  2020/20 FAKTURA ZERRENDA.

Idazkariak 2020/0768 Dekretuaren berri eman du. Honelaxe dio:

ZINEGOTZI DELEGATUAREN DEKRETUA

Zk.: 2020/0768

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak, emana, Toki-Araubidearen oinarriak arautzen dituen apirilaren 2ko 7/1985 Legearen
21.1 eta 21.3 artikuluetan ezarritako eskumenekin bat etorrita eta  Alkatetzaren Dekretuak zinegotzi
delegatuei emandako eskumenez baliatuta.

21/2003  Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko ditu
legez eskuratutako gastuen konpromisoetatik sortzen diren betebeharrak.

Hori horrela, zinegotzi delegatuari dagokio onartzea gastuetatik eratorritako 2020ko honako faktura-
zerrenda hau:

20. zenbakia duena,  247.465,25 eurokoa

Zerrenda horietan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENIK.- Onartzea faktura-zerrenda honetako faktura guztien eta bakoitzaren gastua, eta faktura
horiek ordaintzeko agintzea:

20. zenbakia duena,  247.465,25 eurokoa

BIGARREN.-  Dekretu hau jakinaraztea Tolosako Udaleko kontuhartzaileari  eta  Tokiko Gobernu
Batzarrari.

Tolosan, 2020ko ekainaren 4an

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vazquez

Batzarkideak  jakinaren gainean geratu dira.

5.  DEKRETU  HAUEN  BERRI  EMATEA:  2020KO  MAIATZAREN  22TIK  29RA
(2020/0711-2020/748).  

Alkatetzak  eta  zinegotzi  delegatuek  2020ko  maiatzaren  22tik  29ra   bitartean  (DK
2020/691-2020/710) egin dituzten dekretu hauen berri eman zaie bertaratutakoei.

Honako hauek dira:

ZKA URTEA EGUNA SAILA/AZPISAILA DESKRIBAPENA

711 2020 22/05/2020 HIRIGINTZA ZULOAGA  TXIKIKO  PROIEKTURAKO  ETXEZABAL
ENPRESA ESLEITZEA

712 2020 22/05/2020 IDAZKARITZA ALHONDIGAKO  GARAJE  BATEN  ESKUALDATZEA.
ANGELA SALDAÑA RODRIGUEZ.

713 2020 22/05/2020 IDAZKARITZA ALHONDIGAKO  GARAJE  BATEN  ESKUALDATZEKO
PREZIOA  ETA  BALDINTZAK  EMATEA.  IMANOL
IRAOLA MENDIZABAL.

714 2020 22/05/2020 PERTSONALA BIZITZA ASEGURO KOLEKTIBOA BERRITZEA
715 2020 25/05/2020 ENPLEGUA DALA  ETA  TOLOSALDEKO  LANBIDE  HEZIKETA

INSTITUTUAREN  ARTEKO  HITZARMENA,
EGINDAKO 3D BISERAK ORDAINTZEKO.

716 2020 25/05/2020 AZOKAK SUSPERTU TOLOSA HITZARMEN ALDAKETA

ZKA URTEA EGUNA SAILA/AZPISAILA DESKRIBAPENA
717 2020 26/05/2020 HIRIGINTZA ZERKAUSIA 6: OBRA BAIMENA ESKAERA UKATZEA
718 2020 26/05/2020 GIZARTE ZERBITZUAK ESP. 3452 - ETXEZ ETXEKO ZERBITZUA ONARTZEA
719 2020 26/05/2020 PERTSONALA MAIATZAKO NOMINAREN GASTUA ONARTZEA.
720 2020 26/05/2020 HIRIGINTZA 2019H3160002 : KALE NAGUSIA 5-1. SOLAIRUKO

ETXEBIZITZA SEGREGATZEKO OBRA BAIMENA
721 2020 26/05/2020 HIRIGINTZA 2019H3070010: KALE NAGUSIA 5-1. SOLAIRUA -

SEGREGAZIO BAIMENA
722 2020 26/05/2020 KIROLAK KIROLARI PROFESIONALEI KIROL INSTALAZIOAREN

ERABILERA BAIMENTZEA
723 2020 26/05/2020 KIROLAK TOLOSOA  C.F.  ATLETISMO  PISTAREN  ERABILERA

BAIMENTTZEA
724 2020 26/05/2020 IDAZKARITZA LARRAMENDI  7-9KO  JABEKIDEEN  GASTUAK

ORDAINTZEA.
725 2020 26/05/2020 HIRIGINTZA KALE  NAGUSIA  38-2  :  ETXEBIZITZAREN  BARNE

ERREFORMA PARTZIALA (2019H3340171)
726 2020 26/05/2020 HIRIGINTZA RONDILLA  18-1.ESKUBIA:  ETXEBIZITZA

ERABERRITZEA (2020H3340018)
727 2020 27/05/2020 HIRIGINTZA LARRAMENDI  7-9KO  FATXADA  KONPONTZEKO

LIZENTZIA EMATEA
728 2020 27/05/2020 HIRIGINTZA INPERNU  KALEA  7-3.  C-N  TOLDOA  JARTZEKO

BAIMENA EMATEA
729 2020 27/05/2020 HIRIGINTZA INPERNU  KALEA  7-2.  C  -N  TOLDOA  JARTZEKO

BAIMENA EMATEA
730 2020 27/05/2020 GIZARTE ZERBITZUAK ZUTANIRI  EMANDAKO  DIRULAGUNTZAREN

LIKIDAZIOA ONARTZEA.
731 2020 27/05/2020 IDAZKARITZA ETXEBIZITZA  TASATU  BAT  ESLEITZEKO

OINARRIETAN  EZARRITAKO  BALDINTZAK
BETETZEN DIRELA JAKINARAZTEA.

732 2020 27/05/2020 IDAZKARITZA UZTURRE  7-3B  ETXEBIZITZA  TASATUAREN
SALMENTARAKO GEHIENEKO PREZIOA EMATEA.

733 2020 27/05/2020 KONTUHARTZAILETZA BEHIN-BEHINEKO  ONARPENA  EMATEA  2020
URTEKO  IBILGAILUEN  SARBIDEAREN,  IBIAREN,
AUTO-TAXIAREN,  KUTXAZAIN  AUTOMATIKOEN
ETA BELENA PATIOAREN ERROLDEI.

734 2020 27/05/2020 PERTSONALA UDAL ARKITEKTOA ORDEZKATZEKO ESKAERA
735 2020 27/05/2020 IDAZKARITZA INSTRUKZIOAK:TOLOSAKO  UDALEKO  LANAREN

ANTOLAKUNTZA

ZKA URTEA EGUNA SAILA/AZPISAILA DESKRIBAPENA
736 2020 28/05/2020 KONTUHARTZAILETZA 19.  FAKTUREN-ZERRENDA  ONARTU  ETA

BERTAKOEN ORDAINKETA
737 2020 28/05/2020 KONTUHARTZAILETZA SAN ESTEBAN - 2016-2019 ZABORRAK ITZULI
738 2020 28/05/2020 HIRIGINTZA IGERALDE 19-4 ETEAN OBRAK EGITEK LIZENTZIA

EMATEA
739 2020 28/05/2020 FESTAK MAIATZAREN  30EAN,  12:00ETATIK  13:00ETARA,

TOLOSA KANTARIK ALONDIGA PLAZAN KANTALDI
BAT EGITEKO BAIMENA EMATEA.

740 2020 28/05/2020 HIRIGINTZA TERRAZAK  HANDITZEKO  BEHIN-BEHINEKO
BAIMENA.

741 2020 28/05/2020 HIRIGINTZA KALE  NAGUSIA  11  BEHEA  -  MASKOTEN
AUTOGARBIKETARAKO  JARDUERA  -
2019H4030029  -  ERREKERIMENDUA
JARDUERARAKO

742 2020 29/05/2020 IDAZKARITZA HIRIBUS ZERBITZU ETENALDIA KENTZEA
743 2020 29/05/2020 IDAZKARITZA OTA ZERBITZU ETENALDIA KENTZEA
744 2020 29/05/2020 IDAZKARITZA MONTETXE  1A-4A  ETXEBIZITZAREN

SALMENTARAKO  GEHIENEKO  PREZIOA
JAKINARAZTEA.

745 2020 29/05/2020 IDAZKARITZA UZTURRE  21-PB-B  ETXEBIZITZAREN
SALMENTARAKO  GEHIENEKO  PREZIOA
JAKINARAZTEA.

747 2020 29/05/2020 GIZARTE ZERBITZUAK EKAINEKO  ALOKAIRUAK  ORDAINTZEA  GLL
KONTURA

748 2020 29/05/2020 IDAZKARITZA ALONDIGAKO  GARAJE  BATEN  BALIOA  EMATEA
F.A.A.

Batzarkideak jakinaren gainean geratu dira.

Eta besterik gabe,  bilera amaitutzat jo dute 11:40an.

ALKATEA                                             IDAZKARIA

